
VENDIM 
Nr.363, datë 4.5.2011 

 
PËR MIRATIMIN E DËMSHPËRBLIMIT FINANCIAR PËR ISH-TË DËNUARIT 

POLITIKË TË REGJIMIT KOMUNIST 
 
Në mbështetje të nenit 100 të Kushtetutës dhe të neneve 9 e 10 të ligjit nr.9831, datë 

12.11.2007 “Për dëmshpërblimin e ish-të dënuarve politikë të regjimit komunist”, të ndryshuar, me 
propozimin e Ministrit të Drejtësisë, Këshilli i Ministrave 

 
VENDOSI: 

 
1. Miratimin e dëmshpërblimit financiar për ish-të dënuarit politikë dhe për familjarët e të 

dënuarve me dënim kapital, sipas listës së përfshirë në anekset “A”, “B” dhe “C”, që i 
bashkëlidhen këtij vendimi. 

2. Masa e dëmshpërblimit për ish-të dënuarit politikë dhe familjarët e të dënuarve me dënim 
kapital të bëhet me këste, sipas kritereve e kufijve të përcaktuar në nenin 12 të ligjit nr.9831, datë 
12.11.2007 “Për dëmshpërblimin e ish-të dënuarve politikë të regjimit komunist”, të ndryshuar. 

3. Shuma e llogaritur të transferohet në një llogari speciale në Bankën e Shqipërisë. Pagesa e 
dëmshpërblimit, për secilin përfitues, të bëhet nga Ministria e Financave, në llogaritë personale të 
këtyre përfituesve, të hapura në bankat e nivelit të dytë, të përzgjedhura sipas nenit 33 të ligjit 
nr.9831, datë 12.11.2007, të ndryshuar. 

4. Ngarkohen Ministri i Drejtësisë dhe Ministri i Financave për zbatimin e këtij vendimi. 
Ky vendim hyn në fuqi menjëherë dhe botohet në Fletoren Zyrtare. 
 

KRYEMINISTRI 
Sali Berisha 

VENDIM  
Nr.364, datë 4.5.2011  

 
PËR PËRCAKTIMIN E KRITEREVE, TË VLERËS MINIMALE TË SIPËRFAQES SË ZONËS 
SË LEJUAR MINERARE DHE TË VLERËS MINIMALE TË INVESTIMIT E TË PRODHIMIT 

PËR NJË LEJE MINERARE  
 

Në mbështetje të nenit 100 të Kushtetutës dhe të neneve 8, pikat 3 e 8, dhe 56, pika 1 të ligjit 
nr.10 304, datë 15.7.2010 “Për sektorin minerar në Republikën e Shqipërisë”, me propozimin e 
Ministrit të Ekonomisë, Tregtisë dhe Energjetikës, Këshilli i Ministrave  

 
VENDOSI: 

  
1. Përcaktimi i kritereve për vlerën minimale të sipërfaqes të zonës së lejuar minerare dhe për 

vlerën minimale të investimit për lejet minerare të kërkim-zbulimit ka karakter teknik, ekonomiko-
financiar, dhe mbështetet në:  

a) përcaktimin e sipërfaqeve të mjaftueshme të zonës së lejuar minerare, për gjetjen e rezervave 
minerare për aktivitete të mëtejshme shfrytëzimi dhe përpunimi të mineralit;  

b) interesin për llojin e mineralit sipas grupeve të mineraleve;  
c) moscopëtimin e territoreve me strukturë të njëjtë gjeologo-minerare;  
ç) rregullat teknike të realizimit të aktivitetit të kërkim-zbulimit;  
d) mundësinë e gjetjes së rezervave të reja minerare;  
dh) leverdinë ekonomike të prodhimit të produkteve të gatshme për një vendburim të madh, 

grup vendburimesh të mesme e të vogla apo shfaqjesh minerale në një zonë të lejuar të kërkim-zbulimit;  
e) përfshirjen për aktivitet kërkim-zbulimi të kapitaleve të mjaftueshme financiare dhe 

profesionale;  
ë) realizimin e investimit në përputhje me objektivat e zhvillimit ekonomik të vendit dhe 

planifikimin e territorit;  
f) krijimin e mundësive për rivlerësim të vendburimeve dhe objekteve të njohura.  
2. Vlera minimale e sipërfaqes së zonës së lejuar minerare dhe vlera minimale e investimeve për 

çdo kilometër katror të kësaj zone për lejet e kërkim-zbulimit, sipas grupeve të mineraleve, jepen në 
aneksin 1, bashkëlidhur këtij vendimi.  

3. Kriteret për vlerën minimale të sipërfaqes së zonës së lejuar minerare, vlerës minimale të 
investimit dhe vlerës minimale të prodhimit vjetor për lejet minerare të shfrytëzimit dhe kërkim-zbulim-
shfrytëzimit kanë karakter teknik, ekonomiko-financiar dhe mbështeten në:  

a) përcaktimin e sipërfaqeve të mjaftueshme të zonës së lejuar minerare, për zhvillimin normal 
të aktiviteteve të shfrytëzimit dhe përpunimit të mineralit;  

b) kushtet e vendndodhjes, ndërtimin gjeologjik të objektit apo vendburimit;  
c) parametrat sasiorë dhe cilësorë të objektit apo vendburimit, përmasat e trupave minerarë apo 

vendburimit dhe marrëdhëniet e tij me elementet e infrastrukturës;  
ç) rregullat teknike të realizimit të aktivitetit të shfrytëzimit;  
d) investimet e nevojshme për realizimin e programit të prodhimit dhe të të gjitha punimeve e 

proceseve të nevojshme dhe që kushtëzohen nga kriteret tekniko-minerare;  
dh) kostot, çmimet, të ardhurat e pritshme dhe leverdinë ekonomike të prodhimit të produkteve 

të gatshme për një trup minerar apo vendburim të një zone të lejuar minerare;  
e) përfshirjen për aktivitet shfrytëzimi të kapitaleve të mjaftueshme financiare dhe profesionale;  

ë) realizimin e investimit në përputhje me objektivat e zhvillimit ekonomik të vendit dhe 
planifikimin e territorit;  

f) konkurrueshmërinë e aktivitetit të shfrytëzimit me kushtet e tregut të brendshëm, rajonal apo 
ndërkombëtar.  

4. Vlera minimale e sipërfaqes të zonës së lejuar minerare, vlera minimale e investimeve për 
realizimin e prodhimit minimal vjetor dhe vlera minimale e prodhimit vjetor për lejet e shfrytëzimit dhe 
kërkim-zbulim-shfrytëzimit jepen në aneksin 2, bashkëlidhur këtij vendimi.  

5. Ngarkohet Ministria e Ekonomisë, Tregtisë dhe Energjetikës për zbatimin e këtij vendimi.  
Ky vendim hyn në fuqi pas botimit në Fletoren Zyrtare.  
 

KRYEMINISTRI 
Sali Berisha 

 
 
 

ANEKSI 1 
TABELA E PËRCAKTIMEVE PËR VLERËN MINIMALE TË SIPËRFAQES SË ZONËS SË 
LEJUAR TË KËRKIM-ZBULIMIT DHE VLERËN MINIMALE TË INVESTIMIT PËR ÇDO 

KILOMETËR KATROR TË KËSAJ ZONE, PËR LEJET E KËRKIM-ZBULIMIT SIPAS GRUPEVE 
TË MINERALEVE 

 

Nr. Grupi i mineraleve 
Vlera minimale e sipërfaqes 
së zonës së lejuar të kërkim-

zbulimit (km2) 

Vlera minimale e investimit për çdo km2 
të zonës së lejuar të kërkim-zbulimit 
Për aktivitetin 

minerar të 
kërkimit të 

mineraleve në 
periudhën gjatë dy 

viteve të para të 
lejes së kërkim-

zbulimit 
(000/euro/km2) 

Për aktivitetin 
minerar të 
zbulimit të 

mineraleve dhe 
kur kërkohet 
shtyrje afati 

(000/euro/km2) 

1 Grupi i mineraleve 
metalore, jometalore, 
qymyret dhe bitumet 

1 20 300 

2 Grupi i mineraleve 
ndërtimore 

2 10 100 

3 Grupi i mineraleve 
radioaktive 

1 30 400 

ANEKSI 2 
TABELA E PËRCAKTIMEVE PËR VLERËN MINIMALE TË SIPËRFAQES SË ZONËS SË 

LEJUAR TË SHFRYTËZIMIT OSE KËRKIM-ZBULIM-SHFRYTËZIMIT, VLERËN MINIMALE 
TË INVESTIMIT PËR REALIZIMIN E PRODHIMIT MINIMAL VJETOR DHE VLERËN 

MINIMALE TË PRODHIMIT VJETOR PËR LEJET E SHFRYTËZIMIT DHE LEJET E KËRKIM-
ZBULIMI-SHFRYTËZIMIT SIPAS GRUPEVE TË MINERALEVE 

 
Nr. Grupi i mineraleve Vlera minimale e 

sipërfaqes së zonës 
së lejuar të 

shfrytëzimit ose 
kërkim-zbulim-

shfrytëzimit (km2) 

Vlera minimale e 
prodhimit vjetor për 
lejet e shfrytëzimit 
ose kërkim-zbulim-

shfrytëzimit (tonë/vit 
ose m3/vit) 

Vlera minimale e 
investimeve për 

realizimin e prodhimit 
minimal vjetor për lejet 

e shfrytëzimit ose 
kërkim-zbulim-

shfrytëzimit (000 
euro/prodhim minimal 

vjetor) 
1 Grupi i mineraleve metalore, jometalore, qymyret dhe bitumet 
 a Mineral kromi 0.02 1000 tonë/vit 60 
 b Mineral bakri 0.02 10000 tonë/vit 300 
 c Mineral FeNi dhe NiSi 0.05 50000 tonë/vit 750 
 d Qymyrguri 0.1 20000 tonë/vit 300 
 e Të gjitha mineralet e tjera të 

këtij grupi 
0.01 1000 tonë/vit 300 

2 Grupi i mineraleve ndërtimore 
 a Mineralet e këtij grupi, që 

përdoren si materiale 
dekorative 

0.02 1000 m3/vit 200 

 b Mineralet e këtij grupi, që 
përdoren për prodhim 
materialesh ndërtimi 

0.02 10000 m3/vit 150 

3 Grupi i mineraleve të çmuara dhe 
gjysmë të çmuara 

0.01 --- 150 

4 Grupi i mineraleve radioaktive Përcaktohet në 
vendimin e Këshillit 
të Ministrave e çdo 
leje minerare 

Përcaktohet në 
vendimin e Këshillit 
të Ministrave e çdo 

leje minerare 

Përcaktohet në vendimin e 
Këshillit të Ministrave e 
çdo leje minerare 

VENDIM 
Nr.366, datë 13.5.2011 

 
PËR MIRATIMIN E LISTËS PËRFUNDIMTARE  TË PRONAVE TË PALUAJTSHME 

PUBLIKE, SHTETËRORE, QË TRANSFEROHEN NË PRONËSI OSE NË PËRDORIM TË 
BASHKISË ERSEKË TË QARKUT TË KORÇËS 

 
Në mbështetje të nenit 100 të Kushtetutës dhe të neneve 3 e 17 të ligjit nr.8744, datë 22.2.2001 

“Për transferimin e pronave të paluajtshme publike të shtetit në njësitë e qeverisjes vendore”, të 
ndryshuar, me propozimin e Ministrit të Brendshëm, Këshilli i Ministrave 

 
VENDOSI:   

 
1. Miratimin e listës përfundimtare të pronave të paluajtshme publike, shtetërore, brenda 

juridiksionit territorial dhe administrativ të bashkisë Ersekë, të qarkut të Korçës, që transferohen në 
pronësi ose në përdorim të kësaj komune, sipas lidhjes 1, që i bashkëlidhet këtij vendimi dhe është pjesë 
përbërëse e tij. 

Lista e inventarit me 63 (gjashtëdhjetë e tre) fletë, që i bashkëlidhet këtij vendimi, përfundon me 
numrin rendor 497 (katërqind e nëntëdhjetë e shtatë). 

2. Ngarkohen Ministria e Brendshme, kryeregjistruesi i Pasurive të Paluajtshme të Republikës 
së Shqipërisë dhe bashkia Ersekë për zbatimin e këtij vendimi. 

Ky vendim hyn në fuqi pas botimit në Fletoren Zyrtare. 
 

KRYEMINISTRI 
Sali Berisha 

 
Bashkia Ersekë        Lidhja nr.1 

Numrat rendorë të 
pronave në listën e 

inventarit 
Fusha e përdorimit të pronës Lloji i transferimit 

495 Prona që përdoren për ushtrimin e funksioneve 
në fushën e administratës 

Në pronësi 

21-26,61 Prona që përdoren për realizimin e programeve 
arsimore 

Në pronësi 

28-30,65-66,72-
77,347,496 

Prona që përdoren për ushtrimin e funksioneve 
në fushën e zhvillimit ekonomik 

Në pronësi 

31 Prona që përdoren për ushtrimin e funksioneve 
në fushën e ndriçimit publik 

Në pronësi 

32,63,128-133,135-139, 
142-335,376-
382,408,416, 494 

Infrastrukturë (sheshe, rrugë vendore, lulishte 
dhe shërbime publike) 

Në pronësi 

42,43 Prona që përdoren për ushtrimin e funksioneve 
në fushën e bujqësisë dhe të ushqimit 
Sipërfaqja 25.59 ha i është dorëzuar AKKP-së 

Në përdorim 

46,47,48 Prona që përdoren për ushtrimin  e funksioneve 
në fushën e bujqësisë dhe të ushqimit (kanale të 
treta dhe toka joproduktive) 

Në pronësi 

50-60,64,477 Prona që përdoren për realizimin e veprimtarive 
social-kulturore e sportive 

Në pronësi 

62 Prona që përdoren në fushën e shërbimit social Në pronësi 
79-97 Prona që përdoren në fushën e strehimit dhe 

mbrojtjes civile 
Në pronësi 

98,99 Varrezat publike. Në pronësi 
336-375,383-407,409-
415, 417-475,476  
(duke përjashtuar 
sipërfaqet e kthyera), 478-
485 

Troje të lira dhe hapësira publike të pazëna 
ndërmjet ndërtesave dhe objekteve të çdo lloji 

Në përdorim 

 
 

VENDIM  
Nr.368, datë 14.4.2011 

 
PËR DISA SHTESA DHE NDRYSHIME NË VENDIMIN NR.424, DATË 2.6.2010 TË 

KËSHILLIT TË MINISTRAVE “PËR MIRATIMIN E RREGULLORES PËR SISTEMIN E 
AKREDITIMIT, ORGANIZIMIN DHE VEPRIMTARINË E INSTITUCIONEVE TË 

SIGURIMIT TË JASHTËM TË CILËSISË”, TË NDRYSHUAR 
 
Në mbështetje të nenit 100 të Kushtetutës dhe të pikës 2 të nenit 60 të ligjit nr.9741, datë 

21.5.2007 “Për arsimin e lartë në Republikën e Shqipërisë”, të ndryshuar, me propozimin e Ministrit të 
Arsimit dhe të Shkencës, Këshilli i Ministrave 

 
VENDOSI: 

 
Në rregulloren “Për sistemin e akreditimit, organizimit dhe veprimtarinë e institucioneve të 

sigurimit të jashtëm të cilësisë”, që i bashkëlidhet vendimit nr.424, datë 2.6.2010 të Këshillit të 
Ministrave, të ndryshuar, të bëhen këto shtesa dhe ndryshime: 

I. Në nenin 3 “Detyrat dhe veprimtaritë e Agjencisë Publike të Akreditimit të Arsimit të Lartë”, 
bëhen këto shtesa: 

1. Në fund të pikës 5 shtohet paragrafi me këtë përmbajtje: 
“Në kuadër të vlerësimit të programeve në fushat e shkencave të aplikuara dhe të shkencave 

mjekësore, ekspertët vlerësues së bashku me punonjës të APPAL-së ndërmarrin inspektime të mjediseve 
laboratorike dhe formimit praktik, si dhe shprehen nëse ato janë në përputhje me kërkesat e programit të 
studimit.”. 

2. Pas pikës 6 shtohet pika 6.1 me këtë përmbajtje: 
“6.1 APAAL-ja ka si funksion garantimin e cilësisë në vijimësi për periudhat ndërmjet dy 

akreditimeve. APAAL-ja ndërmerr verifikime në terren gjatë procesit të ranging-ut. Ekspertët e fushave 
përkatëse dhe punonjës të APAAL-së kryejnë kontrolle të drejtpërdrejta të dokumentacionit, janë të 
pranishëm në auditorë gjatë periudhës së provimeve dhe diplomimeve, si dhe në organizimin e 
konferencave shkencore etj.”. 

II. Neni 6 ndryshohet, si më poshtë vijon: 

“Neni 6 
Organizimi dhe funksionimi i Këshillit të Akreditimit 

 
1. Këshilli i Akreditimit funksionon pranë Agjencisë Publike të Akreditimit të Arsimit të Lartë 

dhe organizohet sipas përcaktimeve të bëra në ligjin nr.9741, datë 21.5.2007 “Për arsimin e lartë në 
Republikën e Shqipërisë”, të ndryshuar. 

2. Numri i anëtarëve të Këshillit të Akreditimit është 11 (njëmbëdhjetë), nga të cilët pesë 
anëtarë të këtij Këshilli janë pozuar nga institucionet e arsimit të lartë, 3 (tre) ekspertë të fushës, dy nga 
të cilët janë të huaj, të propozuar nga agjencitë ndërkombëtare të akreditimit, dhe një ekspert, 
përfaqësues i sektorit privat, një përfaqësues nga Ministria e Arsimit dhe Shkencës, një përfaqësues nga 
Këshilli i Arsimit të Lartë dhe Shkencës dhe një student i propozuar nga Këshilli Kombëtar Studentor. 

3. Ministri i Arsimit dhe Shkencës emëron anëtarët e Këshillit të Akreditimit nga kandidatët e 
propozuar nga palët e përfaqësuara. 

4. Kryetari i Këshillit të Akreditimit përzgjidhet nga kandidatët e propozuar nga ky Këshill. Ai 
emërohet dhe shkarkohet nga Kryeministri, me propozimin e Ministrit të Arsimit dhe Shkencës. 

5. Këshilli i kryen veprimtaritë e tij në mënyrë të pavarur dhe në përputhje  me rregulloren e tij, 
e cila miratohet nga Ministri i Arsimit dhe Shkencës. 

Vendimi i tyre duhet të jetë profesional, i paanshëm, transparent dhe koherent me vlerësimin e 
jashtëm të kryer nga ekspertët. 

6. Për çështjet, të cilat nuk mbulohen nga ekspertiza e anëtarëve të Këshillit, apo dhe kur 
gjykohet e nevojshme, Këshilli mund të kërkojë edhe ekspertë apo konsulentë të jashtëm, që të asistojnë 
për formulimin e vendimeve. 

7. Këshilli mblidhet jo më shumë se 9 (nëntë) herë në vit. 
8. Anëtari i KA-së, që mungon në 1/3 e mbledhjeve, zëvendësohet. 
9. Anëtarët e Këshillit të Akreditimit duhet të respektojnë aktet ligjore dhe nënligjore që 

rregullojnë konfliktin e interesit. 
10. Mbledhja e Këshillit të Akreditimit zhvillohet kur marrin pjesë jo më pak se 8 (tetë) anëtarë 

të tij. Ajo nuk zhvillohet nëse dy ekspertët e huaj nuk janë të pranishëm. 
11. Vendimet e Këshillit të Akreditimit merren me shumicë të cilësuar, prej 3/4 të të gjithë 

anëtarëve.”. 
III. Neni 9 ndryshohet, si më poshtë vijon: 
 

“Neni 9 
Pagesa e anëtarëve të Këshillit të Akreditimit 

 
1. Kryetari dhe anëtarët e Këshillit të Akreditimit të paguhen për çdo pjesëmarrje në mbledhje, 

përkatësisht, me 30 për qind dhe 20 për qind të pagës së sekretarit të përgjithshëm në ministri. Anëtarët, 
ekspertë të huaj, paguhen me një tarifë shërbimi konkurruese, jo më shumë se 600 (gjashtëqind) 
euro/ditë për çdo pjesëmarrje në mbledhje. 

2. Për anëtarët e Këshillit të Akreditimit, ekspertë të huaj, mbulohen shpenzimet e udhëtimit dhe 
të qëndrimit në Republikën e Shqipërisë për çdo pjesëmarrje në mbledhje.”. 

IV. Pas nenit 9 “Pagesa e anëtarëve të Këshillit të Akreditimit” shtohen nenet 9/1 dhe 9/2 me 
këtë përmbajtje: 

“Neni 9/1 
Pagesa e ekspertëve të huaj në grupin e vlerësimit të jashtëm 

 
Ekspertët e huaj, anëtarë të grupit të vlerësimit të jashtëm institucional dhe të programeve të 

studimit, paguhen me një tarifë shërbimi konkurruese jo më shumë se 600 (gjashtëqind) euro/ditë për tri 
ditë. Procesi i një vlerësimi zgjat jo më shumë se tri ditë. Ekspertëve të huaj u mbulohen shpenzimet e 
udhëtimit e të qëndrimit në Republikën e Shqipërisë për çdo vlerësim të kryer. 

 
 

Neni 9/2 
Format e vlerësimit të jashtëm të cilësisë 

 
1. Vlerësimi i jashtëm i cilësisë në institucionet e arsimit të lartë është vlerësim institucional dhe 

i programeve të studimit. 
2. Për vlerësimin e jashtëm institucional të një institucioni të arsimit të lartë në grupin e 

vlerësimit duhet të jetë, së paku, një ekspert i huaj. 
3. Çdo institucion i arsimit të lartë apo program studimi në arsimin e lartë publik dhe privat, 

përpara lëshimit të diplomave të para, i nënshtrohet procesit të akreditimit të parë. Akreditimi i parë 
është institucional.”. 

V. Pas pikës 2 të nenit 13, shtohet pika 2.1 me këtë përmbajtje: 
“2.1. Eksperti duhet të përmbushë kriteret e mëposhtme: 
a) të jetë një figurë e njohur në fushën përkatëse të shkencës; 
b) të ketë përvojë prej të paktën 5 (pesë) vjetësh në mësimdhënie dhe kërkim shkencor në një 

nga fushat; 
c) të ketë të paktën gradën shkencore “doktor”: 
ç) të ketë njohuri të gjuhës angleze; 
d) të ketë përvojë në sigurimin e cilësisë në institucionet e arsimit të lartë; 
dh) të ketë integritet të lartë personal dhe profesional; 
e) të ketë përvojë ndërkombëtare të fituar përmes studimeve pasuniversitare apo kualifikim 

shkencor në universitete a qendra kërkimore perëndimore.”. 
Ky vendim hyn në fuqi pas botimit në Fletoren Zyrtare. 
 

KRYEMINISTRI 
Sali Berisha 

VENDIM  
Nr.374, datë 18.5.2011 

 
PËR KALIMIN NË PËRGJEGJËSI ADMINISTRIMI, NGA AGJENCIA E ADMINISTRIMIT 

TË PASURIVE TË SEKUESTRUARA DHE TË KONFISKUARA TE MINISTRIA E MJEDISIT, 
PYJEVE  DHE ADMINISTRIMIT TË UJËRAVE, TË PASURIVE TË PALUAJTSHME TË ISH-

SHOQËRISË “LAGUNA E KARAVASTASË” SHPK 
 
Në mbështetje të nenit 100 të Kushtetutës, të neneve 29 e 33, paragrafi i parë, të ligjit         

nr.10 192, datë 3.12.2009 “Për parandalimin dhe goditjen e krimit të organizuar dhe trafikimit 
nëpërmjet masave parandaluese kundër pasurisë”, dhe të neneve 13 e 15, shkronja “c”  të ligjit nr.8743, 
datë 22.2.2001 “Për pronat e paluajtshme të shtetit”, të ndryshuar, me propozimin e Ministrit të 
Financave, Këshilli i Ministrave 

 
VENDOSI: 

 
1. Kalimin në përgjegjësi administrimi, nga Agjencia e Administrimit të Pasurive të 

Sekuestruara dhe të Konfiskuara te Ministria e Mjedisit, Pyjeve dhe Administrimit të Ujërave, të 
pasurive të paluajtshme të ish-shoqërisë “Laguna e Karavastasë” sh.p.k., të identifikuara sipas listës që i 
bashkëlidhet këtij vendimi. 

2. Ndalohet Ministria e Mjedisit, Pyjeve dhe Administrimit të Ujërave që t’i tjetërsojë këto 
prona. 

3. Ngarkohen Ministria e Mjedisit, Pyjeve dhe Administrimit të Ujërave, Agjencia e 
Administrimit të Pasurive të Sekuestruara dhe të Konfiskuara dhe kryeregjistruesi i Pasurive të 
Paluajtshme të Republikës së Shqipërisë për zbatimin e këtij vendimi.  

Ky vendim hyn në fuqi pas botimit në Fletoren Zyrtare. 
 

KRYEMINISTRI 
Sali Berisha 

 
Pasuritë e shoqërisë “Laguna e Karavastasë” sh.p.k. me sipërfaqe trualli 11 792 m2 dhe 

sipërfaqe ndërtese 1216 m2, me adresë: Divjakë, Lushnjë, ndarë si më poshtë: 
1. Pasuria nr.1396/1, zona kadastrale 1492 (sipërfaqe 540 m2 truall); 
2. Pasuria nr.1078/3, zona kadastrale 1492 (sipërfaqe 4900 m2 + 400 m2 ndërtesë); 
3. Pasuria nr.1397, zona kadastrale 1492 (sipërfaqe 540 m2 truall+ 36 m2 ndërtesë); 
4. Pasuria nr.1089/6, zona kadastrale 1492 (sipërfaqe 1456 m2 + 166 m2 ndërtesë + 36 
m2); 
5. Pasuria nr.1089/9, zona kadastrale 1492 (sipërfaqe 2900 m2 truall +(375 m2 + 105 m2 

ndërtesë); 
6. Pasuria nr.1089/1, zona kadastrale 1492 (sipërfaqe 1456 m2 truall +(42 m2 + 28 m2 + 
74 m2  ndërtesë). 

VENDIM 
Nr.375, datë 18.5.2011 

 
PËR MIRATIMIN E LISTËS PËRFUNDIMTARE TË PRONAVE TË PALUAJTSHME 

PUBLIKE, SHTETËRORE, QË TRANSFEROHEN NË PRONËSI OSE NË PËRDORIM TË 
KOMUNËS LIBOFSHË TË QARKUT TË FIERIT 

 

Në mbështetje të nenit 100 të Kushtetutës dhe të neneve 2, 3 e 17 të ligjit nr.8744, datë 
22.2.2001 “Për transferimin e pronave të paluajtshme publike të shtetit në njësitë e qeverisjes vendore”, 
të ndryshuar, me propozimin e Ministrit të Brendshëm, Këshilli i Ministrave 

  
VENDOSI: 

 
1. Miratimin e listës  përfundimtare të pronave të paluajtshme publike shtetërore, brenda 

juridiksionit territorial dhe administrativ të komunës Libofshë të qarkut të Fierit, që transferohen në 
pronësi ose në përdorim të kësaj komune, sipas lidhjes 1, që i bashkëlidhet këtij vendimi dhe është pjesë 
përbërëse e tij. 

Lista e inventarit me 78 (shtatëdhjetë e tetë) fletë, që i bashkëlidhet këtij vendimi, përfundon me 
numrin rendor 504 (pesëqind e katër). 

2. Ngarkohen Ministri i Brendshëm, kryeregjistruesi i Pasurive të Paluajtshme të Republikës së 
Shqipërisë dhe komuna Libofshë për zbatimin e këtij vendimi. 

Ky vendim hyn në fuqi pas botimit në Fletoren Zyrtare.  
 

KRYEMINISTRI 
Sali  Berisha 

 
Komuna Libofshë         Lidhja nr.1 

Numrat rendorë të pronave në 
listën e inventarit 

Fusha e përdorimit të pronës Lloji i transferimit 

59-65 Prona që përdoren për realizimin 
e programeve arsimore 

Në pronësi 

66-72 Prona që përdoren për realizimin 
e funksioneve në shëndetin 
publik 

Në pronësi 

73-75 Prona që përdoren për ushtrimin 
e funksioneve në fushën e 
zhvillimit ekonomik 

Në pronësi 

76-83 Prona që përdoren për realizimin 
e veprimtarive social-kulturore e 
sportive 

Në pronësi 

84,435-458 Infrastrukturë (sheshe, rrugë 
vendore, lulishte dhe shërbime 
publike)  

Në pronësi 

85-132 Troje të lira dhe hapësira 
publike të pazëna ndërmjet 
ndërtesave ose objekteve të çdo 
lloji 

Në përdorim  

133-139 Shërbim funeral Në pronësi 

227-286 Prona që përdoren në fushën e 
strehimit dhe të mbrojtjes civile 

Në pronësi 

290-298 Prona që përdoren për ushtrimin 
e funksioneve në fushën e 
bujqësisë dhe të ushqimit (toka 
produktive). Sipërfaqe 235 ha, 
në ish-NB Hodaj, 147.2 ha, 
sektori Çiflik dhe 38 ha në 
Libofshë, janë dorëzuar në 
AKKP 

Në përdorim 

299-301, 304-315, 319-321, 330, 
338, 352, 357, 365, 372, 382, 386, 
397, 403, 407, 410, 414, 418,422, 
428, 434 

Prona që përdoren për ushtrimin 
e funksioneve në fushën e 
bujqësisë dhe të ushqimit (toka 
joproduktive), kanale të treta 

Në pronësi 

459-481 Prona që përdoren për ushtrimin 
e funksioneve në fushën e 
ujësjellës-kanalizimeve 

Në pronësi 

302, 303, 316 Prona që përdoren për ushtrimin 
e funksioneve në fushën e pyjeve 
dhe kullotave 

Në pronësi 

 
 

VENDIM 
Nr.376, datë 18.5.2011 

 
 PËR MIRATIMIN E LISTËS PËRFUNDIMTARE TË PRONAVE  TË PALUAJTSHME 

PUBLIKE, SHTETËRORE, QË TRANSFEROHEN NË PRONËSI OSE NË PËRDORIM TË 
KOMUNËS PAPËR TË QARKUT TË ELBASANIT 

 
Në mbështetje të nenit 100 të Kushtetutës dhe të neneve 2, 3 e 17 të ligjit nr.8744, datë 

22.2.2001 “Për transferimin e pronave të paluajtshme publike të shtetit në njësitë e qeverisjes vendore”, 
të ndryshuar, me propozimin e Ministrit të Brendshëm, Këshilli i Ministrave  

 
VENDOSI: 

 
1. Miratimin e listës përfundimtare të pronave të paluajtshme publike, shtetërore, brenda 

juridiksionit territorial dhe administrativ të komunës Papër të qarkut të Elbasanit, që transferohen në 
pronësi ose në përdorim të kësaj komune, sipas lidhjes nr.1, që i bashkëlidhet këtij vendimi dhe është 
pjesë përbërëse e tij. 

Lista e inventarit me 185 (njëqind e tetëdhjetë e pesë) fletë, që i bashkëlidhet këtij vendimi, 
përfundon me numrin rendor 1329 (një mijë e treqind e njëzet e nëntë). 

2. Ngarkohen Ministri i Brendshëm, kryeregjistruesi i Pasurive të Paluajtshme të Republikës së 
Shqipërisë dhe komuna Papër për zbatimin e këtij vendimi.  

Ky vendim hyn në fuqi pas botimit në Fletoren Zyrtare.  
 

KRYEMINISTRI 
Sali Berisha 

Komuna Papër         lidhja nr.1 
Numrat rendorë të pronave në 

listën e inventarit 
Fusha e përdorimit të pronës Lloji i transferimit 

1-14,1316-1318 Prona që përdoren për 
realizimin e programeve 
arsimore 

Në pronësi 

15-17,1319-1323 Prona që përdoren për 
realizimin e funksioneve në 
shëndetin publik 

Në pronësi 

18-24 Prona që përdoren për 
realizimin e veprimtarive social-
kulturore e sportive 

Në pronësi 

25-45 Varreza publike Në pronësi 
46-58 Prona që përdoren për 

realizimin e funksioneve në 
mbrojtjen civile 

Në pronësi 

63-69,128-130,136-137,139-
140,143-145,148-151,288-
292,338-341 

Prona që përdoren për 
realizimin e funksioneve në 
zhvillimin ekonomik 

Në pronësi 
 

242-244,248-350,352-354,357-
359,361-367,369-375,378-
380,384,386-388,191 

Prona që përdoren për 
ushtrimin e funksioneve në 
fushën e bujqësisë dhe të 
ushqimit (toka produktive). 
Sipërfaqe 173.97 ha, zona 
kadastrale 2511 fshati Lugaj, i 
është dorëzuar AKKP-së 

Në përdorim 

346,347,351,356,360,368, 
376,377,382,383,385,389,345, 
355,381,545,549,552,558,561, 
562-656 (vetëm kanalet e treta) 

Prona që përdoren për 
ushtrimin e funksioneve në 
fushën e bujqësisë dhe të 
ushqimit (toka joproduktive dhe 
kanale të treta) 

Në pronësi 

670-744,745-783,786-829,832-
1022,1024-1057,1327-1329 

Infrastrukturë (rrugë vendore) Në përdorim 

VENDIM  
Nr.377, datë 25.5.2011 

 
PËR SIGURIMIN E JETËS SË USHTARAKËVE TË FORCAVE TË ARMATOSURA, TË 

DËRGUARA ME MISIONE USHTARAKE JASHTË VENDIT 
 
Në mbështetje të nenit 100 të Kushtetutës, të pikës 5 të nenit 6 të ligjit nr.9363, datë 24.3.2005 

“Për mënyrën dhe procedurat e vendosjes dhe kalimit të forcave ushtarake të huaja në territorin e 
Republikës së Shqipërisë, si dhe për dërgimin e forcave ushtarake shqiptare jashtë vendit”, të 
ndryshuar, të shkronjës “c” të pikës 2 të nenit 5 të ligjit nr.9643, datë 20.11.2006 “Për prokurimin 
publik”, të ndryshuar, dhe të ligjit nr.10 355, datë 2.12.2010 “Për buxhetin e vitit 2011”, me 
propozimin e Ministrit të Mbrojtjes, Këshilli i Ministrave  

 
VENDOSI: 

 
1. Ministria e Mbrojtjes, në bashkëpunim me INSIG sh.a., të bëjë sigurimin e jetës nga 

aksidentet në grup të ushtarakëve të Forcave të Armatosura të Republikës së Shqipërisë, që janë me 
mision ushtarak jashtë vendit. 

2. Efektet financiare që rrjedhin nga zbatimi i këtij vendimi të përballohen nga buxheti i 
Ministrisë së Mbrojtjes, i miratuar për vitin 2011. 

3. Ngarkohen Ministria e Mbrojtjes dhe INSIG sh.a. për zbatimin e këtij vendimi. 
Ky vendim hyn në fuqi menjëherë dhe botohet në Fletoren Zyrtare. 
 

KRYEMINISTRI 
Sali  Berisha 

 

 
VENDIM 

Nr.379, datë 18.5.2011 
  

PËR SHPRONËSIMIN, PËR INTERES PUBLIK, TË PRONARIT  TË PASURISË SË 
PALUAJTSHME, PRONË PRIVATE, QË PREKET NGA NDËRTIMI I KOPSHTIT DHE 

SHKOLLËS FILLORE PUBLIKE, “KALUDH”, KOMUNA PETRAN, PËRMET 
 
Në mbështetje të nenit 100 të Kushtetutës, të neneve 5, pika 1, 20 e 21, të  ligjit nr.8561, datë 

22.12.1999 “Për shpronësimet dhe marrjen në përdorim të përkohshëm të pasurisë, pronë private, për 
interes publik” dhe të ligjit nr.10 355, datë  2.12.2010 “Për buxhetin e vitit 2011”, me propozimin e 
Ministrit të Arsimit dhe Shkencës, Këshilli i Ministrave  

 
VENDOSI: 

 

1. Shpronësimin për interes publik, të pronarit të pasurisë së paluajtshme, pronë private, që 
preket nga ndërtimi i kopshtit dhe shkollës fillore publike “Kaludh”, komuna Petran, Përmet.  

2. Shpronësimi të bëhet në favor të komunës Petran, Përmet. 
3. Pronari i pasurisë së paluajtshme, pronë private, që shpronësohet, të kompensohet në vlerë të 

plotë, sipas masës përkatëse, që paraqitet në tabelën që i bashkëlidhet këtij vendimi, si pjesë përbërëse e 
tij, për sipërfaqen 300 (treqind) m² tokë/truall, e vlerësuar me 999 (nëntëqind e nëntëdhjetë e nëntë) 
lekë/m2, me vlerë të përgjithshme shpronësimi 299 700 (dyqind e nëntëdhjetë e nëntë mijë e shtatëqind) 
lekë. 

4. Shpenzimet procedurale të përballohen nga komuna Petran, Përmet.  
5. Vlera e përgjithshme e shpronësimit 299 700 (dyqind e nëntëdhjetë e nëntë mijë e shtatëqind) 

lekë të përballohet nga buxheti i komunës Petran, Përmet. 
6. Shpronësimi të përfundojë brenda muajit qershor 2011.  
7. Komuna Petran, Përmet, të bëjë likuidimin e pronarit brenda afatit të parashikuar në pikën 6 

të këtij vendimi. 
8. Komuna Petran, Përmet, si përfituesi për të cilin kryhet procedura e shpronësimit, të kryejë 

regjistrimin e pasurisë së paluajtshme që shpronësohet pranë zyrës vendore të regjistrimit të pasurive të 
paluajtshme, Përmet. 

9. Ngarkohen Ministria e Arsimit dhe Shkencës, zyra vendore e regjistrimit të pasurive të 
paluajtshme, Përmet dhe komuna Petran, Përmet për zbatimin e këtij vendimi. 

 Ky vendim hyn në fuqi menjëherë dhe botohet në Fletoren Zyrtare. 
 

KRYEMINISTRI 
Sali Berisha 

 
 

LISTA E PRONARIT QË DO TË SHPRONËSOHET SI REZULTAT I NDËRTIMIT TË KOPSHTIT 
DHE SHKOLLËS FILLORE PUBLIKE “KALUDH”, KOMUNA PETRAN, PËRMET 
 

Pronari Zona 
kadastrale 

Nr. i 
pasurisë 

Sipërfaqja 
e truallit 

m2 

Çmimi 
lekë/m2 

Vlera e 
tokës 
(lekë) 

Vlera totale e 
shpronësimit 

(lekë) 
Llukan Vangjel 
Theodhori  

2057 589/3 300 999 299 700  299 700 

 
Vlera totale e këtij shpronësimi është 299 700 (dyqind e nëntëdhjetë e nëntë mijë e shtatëqind) 

lekë. 
Shënim. Bazuar në vendimin nr.555, datë 29.8.2007 të Këshillit të Ministrave “Për miratimin e 

çmimeve të trojeve, për qarqet e Beratit, Gjirokastrës, Vlorës e Dibrës, si dhe për qytetet: Bulqizës, 
Burrel, Klos dhe Vlorë”. 

 
 

VENDIM 
Nr.380, datë 18.5.2011 

 
PËR NGRITJEN, ORGANIZIMIN DHE MËNYRËN E FUNKSIONIMIT TË KËSHILLIT 

SHKENCOR TË INSTITUTIT TË SHËNDETIT PUBLIK 
 
Në mbështetje të nenit 100 të Kushtetutës dhe të pikës 3 të nenit 13 të ligjit nr.10 138, datë 

11.5.2009  “Për shëndetin publik”, me propozimin e Ministrit të Shëndetësisë, Këshilli i Ministrave  
 

VENDOSI: 
 
1. Ngritjen e Këshillit Shkencor (KSH) të Institutit të Shëndetit Publik (ISHP), si organ 

këshillimor i këtij instituti. 
2. KSH-ja drejton punën në ISHP, duke përcaktuar përparësitë dhe duke vlerësuar cilësinë dhe 

frytshmërinë e punës së kryer. Ky Këshill, gjithashtu, vlerëson vlefshmërinë shkencore e etikën e 

programeve të kërkimit apo të ndërhyrjes dhe programet e edukimit në vazhdim në fushën e shëndetit 
publik, si dhe drejton plane të zhvillimit strategjik, strukturor, teknologjik dhe të burimeve njerëzore në 
ISHP.  

3. Këshilli Shkencor i ISHP-së kryesohet nga drejtori i këtij instituti dhe ka në përbërje kёta 
anëtarë:   

a) një përfaqësues nga Ministria e Shëndetësisë;  
b) tre përfaqësues nga Universiteti i Tiranës, Fakulteti i Mjekësisë, njëri nga të cilët është 

përfaqësues i Departamentit të Shëndetit Publik; 
c) një përfaqësues nga Ministria e Bujqësisë, Ushqimit dhe Mbrojtjes së Konsumatorit;  
ç) një përfaqësues nga Ministria e Mjedisit, Pyjeve dhe Administrimit të Ujërave; 
d) një përfaqësues nga Ministria e Punës, Çështjeve Sociale dhe Shanseve të Barabarta;  
dh) një përfaqësues nga  Ministria e Arsimit dhe Shkencës;  
e) gjashtë  anëtarë të tjerë emërohen nga drejtori i ISHP-së, ndërmjet specialistëve të këtij 

instituti, me gradë dhe/ose titull shkencor. 
4. Ministri i Shëndetësisë, kur e sheh të arsyeshme, merr pjesë në mbledhjet e Këshillit 

Shkencor të ISHP-së. 
5. KSH-ja mblidhet në mënyrë të rregullt, të paktën dy herë në vit, për të analizuar e për të 

vlerësuar punën e kryer nga ISHP-ja dhe për të drejtuar përparësitë dhe veprimtaritë e ardhshme. KSH-
ja mund të mblidhet, për raste të veçanta, dhe nga drejtori i ISHP-së ose nga jo më pak se 1/3 e 
anëtarëve të tij. Mbledhja hapet dhe zhvillohet kur marrin pjesë jo më pak se 2/3 e anëtarëve. 

6. Në mbledhjet e Këshillit Shkencor merr pjesë dhe sekretari i Këshillit, i cili caktohet nga 
drejtuesi i këtij Këshilli.  

7. Sekretari i Këshillit Shkencor ka këto detyra: 
a) merr masat organizative për përgatitjen e mbledhjeve të Këshillit Shkencor të ISHP-së; 
b) informon me shkrim anëtarët e Këshillit Shkencor të ISHP-së për ditën, orën, rendin e ditës 

dhe i pajis anëtarët me materialet e informacionin e duhur; 
c) mban procesverbalin e mbledhjes; 
 ç) dërgon procesverbalin e mbledhjes së Këshillit Shkencor të ISHP-së te të gjithë anëtarët; 
d) mban dokumentacionin e Këshillit Shkencor të ISHP-së. 
8. Ngarkohen Ministria e Shëndetësisë dhe Instituti i Shëndetit Publik për zbatimin e këtij 

vendimi. 
Ky vendim hyn në fuqi pas botimit në Fletoren Zyrtare. 
 

KRYEMINISTRI 
Sali Berisha 

VENDIM  
Nr.383, datë 25.5.2011 

 
PËR KOMPENSIMIN E VLERËS SË TAKSËS SË BIZNESIT TË VOGËL TË PËRDORUR PËR 

RIMBURSIMIN E PAJISJEVE FISKALE E TË TAKSIMETRAVE, PËR 10 BASHKI DHE 12 
KOMUNA 

 
Në mbështetje të nenit 100 të Kushtetutës dhe të neneve 13 e 15 të ligjit nr.10 355, datë 

2.12.2010 “Për buxhetin e vitit 2011”, me propozimin e Ministrit të Financave, Këshilli i Ministrave 
 

VENDOSI: 
 
1. Kompensimin e vlerës së taksës së biznesit të vogël, të përdorur për rimbursimin e vlerës së 

pajisjeve fiskale e të taksimetrave, për njësitë e qeverisjes vendore, për 10 bashki dhe 12 komuna, sipas 
lidhjes nr.1, që i bashkëlidhet këtij vendimi dhe është pjesë përbërëse e tij. 

2. Fondi në vlerën 43 810 523 lekë (dyzet e tre milionë e tetëqind e dhjetë mijë e pesëqind e 
njëzet e tre) lekë, të përballohet nga fondi i kontigjencës i miratuar në buxhetin e vitit 2011. 

3. Ngarkohen Ministria e Financave dhe njësitë e qeverisjes vendore për zbatimin e këtij 
vendimi. 

Ky vendim hyn në fuqi menjëherë. 
 

KRYEMINISTRI 
Sali Berisha 

 
Lidhja nr.1 
 

Nr. Emri i NJQV-së Lera (në lekë) 
1. Bashkia Ballsh 1,415,750 
2. Bashkia Bilisht 1,579,000 
3. Bashkia Delvinë 88,000 
4. Bashkia Fushë-Krujë 1,608,333 
5. Bashkia Leskovik 284,125 
6. Bashkia Maliq 614,900 
7. Bashkia Memaliaj 732,500 
8. Bashkia Manëz 834,500 
9. Bashkia Pogradec 26,642,010 
10. Bashkia Rubik 1,567,978 
11. Komuna Ana e Malit (Shkodër) 340,330 
12. Komuna Çarshovë (Përmet) 45,875 
13. Komuna Kallmet (Lezhë)  266,800 
14. Komuna Karbunarë (Lushnjë) 1,176,000 
15. Komuna Krahës (Tepelenë) 104,800 
16. Komuna Libonik (Korçë)  2,772,777 
17. Komuna Mollas (Kolonjë) 51,245 
18. Komuna Q Ersekë (Kolonjë)  642,750 
19. Komuna Qendër Leskovik 87,350 
20.  Komuna Q.Piskovë (Përmet) 572,000 
21.  Komuna Synej (Kavajë) 1,819,500 
22. Komuna Zejmen (Lezhë) 564,000 
 Shuma 43,810,523 

VENDIM  
Nr.384, datë 25.5.2011 

 
PËR NJË SHTESË NË VENDIMIN NR.53, DATË 21.1.2009 TË KËSHILLIT TË MINISTRAVE 
“PËR NGARKIMIN E MINISTRISË SË BRENDSHME PËR KRYERJEN E PROCEDURAVE 

TË PROKURIMIT PUBLIK, NË EMËR DHE PËR LLOGARI TË KRYEMINISTRISË, 
MINISTRIVE DHE INSTITUCIONEVE TË VARËSISË, PËR DISA MALLRA DHE 

SHËRBIME”, TË NDRYSHUAR 
 
Në mbështetje të nenit 100 të Kushtetutës, të pikës 3 të nenit 11 të ligjit nr.9643, datë 

20.11.2006 “Për prokurimin publik”, të ndryshuar, dhe të shkronjës “b” të pikës 2 të kreut I të 
vendimit nr.1, datë 10.1.2007 të Këshillit të Ministrave “Për miratimin e rregullave të prokurimit 
publik”, të ndryshuar, me propozimin e Ministrit të Mbrojtjes, Këshilli i Ministrave 

 
VENDOSI: 

 
1. Në fund të pikës 1 të vendimit nr.53, datë 20.1.2009 të Këshillit të Ministrave, të ndryshuar, 

të shtohet një paragraf me këtë përmbajtje: 
“Përjashtimisht lejohet Ministria e Mbrojtjes t’i realizojë vetë procedurat e prokurimit për: 
a) Blerje uniformash, veshmbathjesh dhe elementesh të tjera përbërëse të tyre; 
b) Blerje këpucësh.”. 
2. Ngarkohet Ministria e Mbrojtjes dhe Ministria e Brendshme për zbatimin e këtij vendimi. 
Ky vendim hyn në fuqi menjëherë dhe botohet në Fletoren Zyrtare. 
 

KRYEMINISTRI 
Sali Berisha 

 
 

VENDIM  
Nr.386, datë 25.5.2011 

 
PËR MIRATIMIN E LISTËS PËRFUNDIMTARE TË PRONAVE TË PALUAJTSHME 

PUBLIKE, SHTETËRORE, QË TRANSFEROHEN NË PRONËSI OSE NË PËRDORIM TË 
KOMUNËS KURVELESH TË QARKUT TË GJIROKASTRËS 

 
Në mbështetje të nenit 100 të Kushtetutës dhe të neneve 3 e 17 të ligjit nr.8744, datë 22.2.2001 

“Për transferimin e pronave të paluajtshme publike të shtetit në njësitë e qeverisjes vendore”, të 
ndryshuar, me propozimin e Ministrit të Brendshëm, Këshilli i Ministrave 

 
VENDOSI: 

 
1. Miratimin e listës përfundimtare të pronave të paluajtshme publike, shtetërore, brenda 

juridiksionit territorial dhe administrativ të komunës Kurvelesh të qarkut të Gjirokastrës, që 
transferohen në pronësi ose në përdorim të kësaj komune, sipas lidhjes nr.1, që i bashkëlidhet këtij 
vendimi dhe është pjesë përbërëse e tij. 

Lista e inventarit me 82 (tetëdhjetë e dy) fletë, që i bashkëlidhet këtij vendimi, përfundon me 
numrin rendor 554 (pesëqind  e pesëdhjetë e katër). 

2. Ngarkohen Ministri i Brendshëm, kryeregjistruesi i Pasurive të Paluajtshme të Republikës së 
Shqipërisë dhe komuna Kurvelesh për zbatimin e këtij vendimi. 

Ky vendim hyn në fuqi bas botimit në Fletoren Zyrtare. 
 

KRYEMINISTRI 
Sali Berisha 

 
Komuna Kurvelesh        Lidhja nr.1 

Numrat rendorë të pronave në 
listën e inventarit 

Fusha e përdorimit të pronës Lloji i transferimit 

215-219 Prona që përdoren për 
realizimin e programeve 
arsimore 

Në pronësi 

220-228 Prona që përdoren për 
realizimin e veprimtarive social-
kulturore e sportive 

Në pronësi 

229-232 Varrezat publike Në pronësi 
249-254 Prona që përdoren për 

realizimin e funksioneve në 
zhvillimin ekonomik 

Në pronësi 

255-424 Troje të lira dhe hapësira 
publike të pazëna ndërmjet 
ndërtesave ose objekteve të çdo 
lloji 

Në përdorim  

425-472 Infrastrukturë (rrugë vendore) Në pronësi 
 

473,474,476,477,479,480, 
482,483,485,486 

Prona që përdoren për 
ushtrimin e funksioneve në 
fushën e bujqësisë dhe të 
ushqimit (toka produktive) 

Në përdorim 

475,478,481,484,487, 
489,494,496,499,501 
(vetem kanalet e treta) 

Prona që përdoren për 
ushtrimin e funksioneve në 
fushën e bujqësisë dhe të 
ushqimit (toka joproduktive dhe 
kanale të treta) 

Në pronësi 

VENDIM  
Nr.388, datë 25.5.2011 

 
PËR MIRATIMIN E LISTËS PËRFUNDIMTARE TË PRONAVE TË PALUAJTSHME 

PUBLIKE, SHTETËRORE, QË TRANSFEROHEN NË PRONËSI OSE NË PËRDORIM TË 
KOMUNËS VAQARR TË QARKUT TË TIRANËS  

 
Në mbështetje të nenit 100 të Kushtetutës dhe të neneve 3 e 17 të ligjit nr.8744, datë 22.2.2001 

“Për trasferimin e pronave të paluajtshme publike të shtetit në njësitë e qeverisjes vendore”, të 
ndryshuar, me propozimin e Ministrit të Brendshëm, Këshilli i Ministrave  

 
VENDOSI: 

 
1. Miratimin e listës përfundimtare të pronave të paluajtshme publike shtetërore, brenda 

juridiksionit territorial dhe administrativ të komunës Vaqarr të qarkut të Tiranës, që transferohen në 
pronësi ose në përdorim të kësaj komune, sipas lidhjes nr.1, që i bashkëlidhet këtij vendimi dhe është 
pjesë përbërëse e tij. 

Lista me 89 (tetëdhjetë e nëntë) fletë, që i bashkëlidhet këtij vendimi, përfundon me numrin 
rendor 609 (gjashtëqind e nëntë). 

2. Ngarkohen Ministri i Brendshëm, kryeregjistruesi i Pasurive të Paluajtshme të Republikës së 
Shqipërisë dhe komuna Vaqarr për zbatimin e këtij vendimi. 

Ky vendim hyn në fuqi pas botimit në Fletoren Zyrtare. 
 

KRYEMINISTRI 
Sali Berisha 

 
Komuna Vaqarr        lidhja nr.1 

Numrat rendorë të pronave në listën 
e inventarit 

Fusha e përdorimit të pronës Lloji i transferimit 

1-9 Prona që përdoren për realizimin e 
programeve arsimore 

Në pronësi 

10 Prona që përdoren për realizimin e 
veprimtarive social-kulturore e 
sportive 

Në pronësi 

11-15 Prona që përdoren për realizimin e 
funksioneve në fushën e shëndetit 
publik 

Në pronësi 

16-33 Prona që përdoren për shërbim funeral Në pronësi 
185-301,549,553,558,562,566, 
570,575,584 

Prona që përdoren në fushën e 
infrastrukturës (troje) 

Në përdorim  

34-98,100-184 Prona që përdoren në fushën e 
infrastrukturës, si: rrugë vendore, 
lulishte dhe trotuare 

Në pronësi 
 

550,554,559,563,567,571,576, 
581,585 

Prona që përdoren për ushtrimin e 
funksioneve në fushën e bujqësisë dhe 
të ushqimit (toka joproduktive dhe 
kanale të treta) 

Në pronësi 

547,548,549,551,552,555,556,557, 
560,561,564,565,568,569,572 
573,574,577,578,579,582,583 

Prona që përdoren për ushtrimin e 
funksioneve në fushën e bujqësisë dhe 
të ushqimit (toka  produktive) 

Në përdorim 

VENDIM  
Nr.390, datë 25.5.2011 

 
PËR MIRATIMIN E DËMSHPËRBLIMIT FINANCIAR PËR ISH-TË DËNUARIT POLITIKË 

TË REGJIMIT KOMUNIST 
 
Në mbështetje të nenit 100 të Kushtetutës dhe të neneve 9 e 10 të ligjit nr.9831, datë 12.11.2007 

“Për dëmshpërblimin e ish-të dënuarve politikë të regjimit komunist”, të ndryshuar, me propozimin e 
Ministrit të Drejtësisë, Këshilli i Ministrave 

 
VENDOSI: 

 
1. Miratimin e dëmshpërblimit financiar për ish-të dënuarit politikë dhe për familjarët e të 

dënuarve me dënim kapital, sipas listës së përfshirë në anekset “A”, “B” dhe “C”, bashkëlidhur këtij 
vendimi. 

2. Masa e dëmshpërblimit për ish-të dënuarit politikë dhe familjarët e të dënuarve me dënim 
kapitali të bëhet me këste, sipas kritereve e kufijve të përcaktuar në nenin 12 të ligjit nr.9831, datë 
12.11.2007 “Për dëmshpërblimin e ish-të dënuarve politikë të regjimit komunist”, të ndryshuar. 

3. Shuma e llogaritur transferohet në një llogari speciale në Bankën e Shqipërisë. Pagesa e 
dëmshpërblimit për secilin përfitues bëhet nga Ministria e Financave në llogaritë personale të këtyre 
përfituesve, të hapura në bankat e nivelit të dytë, të përzgjedhura sipas nenit 33 të ligjit nr.9831, datë 
12.11.2007 “Për dëmshpërblimin e ish-të dënuarve politikë të regjimit komunist”, të ndryshuar. 

4. Ngarkohen Ministri i Drejtësisë dhe Ministri i Financave për zbatimin e këtij vendimi. 
Ky vendim hyn në fuqi menjëherë dhe botohet në Fletoren Zyrtare. 

KRYEMINISTRI 
Sali Berisha 

Abonimet vjetore për Fletoren Zyrtare mund të bëhen pranë Postës Shqiptare  
ose pranë Qendrës së Publikimeve Zyrtare, në adresën: Bulevardi “Gjergj Fishta”,  
mbrapa ish-ekspozitës “Shqipëria Sot”, tel: 04 24 27 007.  
Çmimi i abonimit pranë Postës Shqiptare, për Fletoret Zyrtare 2011, është 16 000 lekë. 
Çmimi i abonimit në QPZ është 14 000 lekë pa detyrimin e shpërndarjes në adresa. 
 
 
 
 
 
 

BOTIMET E QENDRËS SË PUBLIKIMEVE ZYRTARE 
 

KODI CIVIL 360 lekë 
KODI I FAMILJES 310 lekë 
KODI I PROCEDURAVE ADMINISTRATIVE 90 lekë 
KODI PENAL USHTARAK 55 lekë 
KODI I PUNËS 140 lekë 
KANONI I ZHURISË 40 lekë 
PËRMBLEDHJE E VENDIMEVE TË GJYKATËS EUROPIANE  
PËR TË DREJTAT E NJERIUT KUNDËR SHQIPËRISË 

328 lekë  

PËRMBLEDHJE PËR KTHIMIN DHE KOMPENSIMIN E PRONAVE 140 lekë 
PËRMBLEDHJE VENDIMESH UNIFIKUESE TË GJYKATËS SË LARTË 512 lekë  

